ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Ընթացիկ իրավիճակը և իրավական ակտի ընդունման անհրաժեշտությունը
Որոշման նախագծի ընդունումը պայմանավորված է շրջակա միջավայրի նախարարության ‹‹Բնապահպանական ծրագրերի իրականացման գրասենյակ›› (այսուհետ՝ ԲԾԻԳ) պետական հիմնարկի կողմից իրականացվող՝ «Շենքերի ոլորտում չափողականություն, հաշվետվողականություն և հավաստագրում (ՉՀՀ)» համակարգի ստեղծում և գիտելիքների կառավարում» և «Անցում էլեկտրական շարժունակությանը Հայաստանում» ծրագրերի և իրականացվելիք «Հայաստանի դիմակայուն լանդշաֆտներ» և «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում ուղղված բազմակի օգուտների» միջազգային դրամաշնորհային ծրագրերը ՀՀ 2024 թվականի պետական բյուջեի խողովակներով իրականացնելու միջոցով։
1.1 Համաձայն Կանաչ կլիմայի հիմնադրամի  (GCF) խորհրդի որոշման՝ «Շենքերի էներգաարդյունավետ արդիականացմանն ուղղված ներդրումների ռիսկերի նվազեցում» ծրագրի իրականացման ժամկետը երկարացվել է 36 ամսով, այդ թվում նաև ծրագրի բաղադրիչ հանդիսացող «Շենքերի ոլորտում չափողականություն, հաշվետվողականություն և հավաստագրում (ՉՀՀ)» համակարգի ստեղծում և գիտելիքների կառավարում» ծրագրի ժամկետը։ Ծրագրի երկարացումը պայմանավորված է այն հանգամանքով, որ ծրագրով նախատեսված ոչ բոլոր շենքերն են ՄԱԶԾ-ի կողմից  ջերմաարդիականացվել։ 
ԲԾԻԳ պետական հիմնարկի կողմից 2023 թվականին կազմվել են 8 բազմաբնակարան և 28 հասարակական շենքերի համար Էներգետիկ անձնագրեր և իրականացվել են էներգետիկ աուդիտներ։ 2023 թվականին ծրագրի կատարողականը կազմել է 30.7%:
2024 թվականի ընթացքում ծրագրի շրջանակներում նախատեսվում է նոր ջերմաարդիկանացված շենքերի էներգետիկ աուդիտների իրականացում, էներգետիկ անձնագրերի կազմում, ջերմոցային գազերի արտանետումների գնահատում, ինչպես նաև իրազեկման և գիտելիքների բարձրացման աշխատանքներ։ 
Ելնելով վերոնշյալից մշակվել է 2023-2026թթ. գործողությունների նոր պլանը, բյուջեն և աշխատանքների շրջանակը։
1.2 Գլոբալ Էկոլոգիական Հիմնադրամի (ԳԷՀ) կողմից ֆինանսավորվող «Անցում էլեկտրական շարժունակությանը Հայաստանում» դրամաշնորհային ծրագրի բաղադրիչ 2-ով («Կարճաժամկետ արգելքների վերացում ցածր ածխածնային էլեկտրական շարժունակության ցուցադրական ծրագրերի միջոցով») 2023 թվականին նախատեսվում էր պետական համաֆինանսավորմամբ ձեռք բերել 28 էլեկտրական մեքենա, սակայն Ծրագրի իրականացման ընթացքում ի հայտ եկան չնախատեսված և անհաղթահարելի խոչընդոտներ ծրագրային փաստաթղթով ամրագրված գործողությունների համատեքստում։
Ծրագրի աշխատանքային թիմի, շահագրգիռ պետական կառույցների և ՄԱԿ-ի շրջակա միջավայրի ծրագրի (UNEP) ներկայացուցիչների հետ խորհրդակցությունների արդյունքում ձեռք բերվեց համաձայնություն և մշակվեց ծրագրի բաղադրիչի վերանայված տարբերակը, ըստ որի նախատեսվում էր ձեռք բերել 10 էլեկտրամոբիլ ԳԷՀ-ի դրամաշնորհով։ Վերանայված Ցուցադրական ծրագիրը ընդունելի էր և՛ ՄԱԿ շրջակա միջավայրի ներկայացուցչի և՛ ԲԾԻԳ պետական հիմնարկի կողմից։ Ծրագրի ամփոփիչ հաշվետվությունների ՄԱԿ-ի շրջակա միջավայրի ծրագրի ներկայացնելուց հետո ի հայտ եկան անհամաձայնություններ՝ ՄԱԿ-ի շրջակա միջավայրի ծրագրի ներկայացուցիչների կողմից` վկայակոչելով ԳԷՀ քաղաքականությունը։
Հաշվի առնելով այս հանգամանքը՝ խորհրդատվությունների շարք նախաձեռնվեց ԲԾԻԳ պետական հիմնարկի  կողմից՝ վերանայված Ցուցադրական ծրագրի վերաբերյալ հիմնավորումներ ներկայացնելու նպատակով։
2023 թվականին ծրագրի կատարողականը կազմել է 87.7%։
Ամփոփելով վերոնշյալ բանակցությունների արդյունքները, կարելի է եզրահանգել, որ ՄԱԿ շրջակա միջավայրի ծրագիրն առաջարկում է Ցուցադրական ծրագրի իրականացումը տեղափոխել 2024 թվական և 28 էլեկտրական մեքենա ձեռք բերել ԳԷՀ-ի կողմից համաֆինանսավորումով։
Էլեկտրամոբիլների ձեռքբերման ծրագրի պետական լիազոր մարմին է հանդիսանում Պետական գույքի կառավարման կոմիտեն (այսուհետ՝ Կոմիտե)։ Ուստի առաջարկվում է ՀՀ 2024 թվականի պետական բյուջեի 1079 «Պետական գույքի կառավարում» ծրագրի 31005 «Հանրային իշխանության մարմիններին տրանսպորտային միջոցներով ապահովվածության բարելավում» միջոցառման շրջանակներում մատակարար կազմակերպության հետ կնքվող պայմանագրում նախատեսել դրույթ, որով ձեռք բերվող էլեկտրական շարժիչով տրանսպորտային միջոցներից 28-ի համար գումարը կտրամադրվի համաֆինասավորման սկզբունքով՝ յուրաքանչյուր մեքենայի համար 4023.9 հազար դրամ՝ ՀՀ 2024 թվականի պետական բյուջեի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 12001 «Անցում էլեկտրական շարժունակությանը Հայաստանում» դրամաշնորհային ծրագրի շրջանակներում պետական կառույցներին աջակցություն» միջոցառման համար նախատեսված միջոցներից։
Ելնելով վերոնշյալից մշակվել է 2023-2025թթ. գործողությունների նոր պլանը, բյուջեն և աշխատանքների շրջանակը։
1.3 2022 թվականին Համաշխարհային բանկը Հայաստանի Հանրապետության Կառավարության անունից Գլոբալ էկոլոգիական հիմնադրամի ֆինանսավորմանն է ներկայացրել «Հայաստանի դիմակայուն լանդշաֆտներ» («Դիմակայուն Հայաստան») ծրագրի նախապատրաստման դրամաշնորհային ծրագիրը՝ 55,000 ԱՄՆ դոլար ֆինանսավորում ստանալու նպատակով:  Վերջինիս նպատակն է բարելավել ՀՀ անտառների և ջրաճահճային տարածքների կառավարումը թիրախային տարածաշրջաններում՝ ամրապնդելով նշված գործընթացներում համայնքների ներգրավվածությունը։
2023 թվականի օգոստոսի 6-ին Համաշխարհային բանկը հաստատել է ծրագրի նախապատրաստման դրամաշնորհը։ Վերջինիս շրջանակներում նախատեսվում է ֆինանսավորել գործողություններ, որոնք կապահովեն վերոհիշյալ ծրագրի իրականացման պատրաստականությունը, մասնավորապես՝
 ա) Ծրագրի փաստաթղթերի և ձեռնարկների մշակում, ներառյալ՝
· Ծրագրի գործառնական ձեռնարկը, ներառյալ գնումների ընթացակարգերի, ֆինանսական կառավարման, մշտադիտարկման և գնահատման բաժինները,
· Ծրագրի գնումների իրականացման ռազմավարությունը և գնումների պլանը,
· Շահագրգիռ կողմերի ներգրավման պլանը,
· Աշխատուժի կառավարման ընթացակարգերը,
· Բնապահպանական և սոցիալական հանձնառությունների պլանը,
· Հյուսիսային Կապանի և Տանձուտի լքված հանքավայրերի տարածքում ռեկուլտիվացիայի աշխատանքների բնապահպանական և սոցիալական կառավարման պլանները,
· Բնապահպանական և սոցիալական սկրինինգի գործիքակազմը։
բ) Լաբորատոր հետազոտությունների իրականացում՝ Հյուսիսային Կապան և Տանձուտ լքված հանքավայրերի տեղամասերում ռեկուլտիվացիայի աշխատանքներ նախագծելու և իրականացնելու նպատակով,
դ) Ծրագրի կառավարում և աուդիտ:
Ելնելով վերոնշյալից մշակվել է 2024 թվականի գործողությունների պլանը, բյուջեն և աշխատանքների շրջանակը։
1.4 «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում՝ ուղղված բազմակի օգուտների» ծրագիրն ուղղված է Սևանա լճի ավազանի հողերի դեգրադացիայի նվազեցմանը և կենսաբազմազանության պահպանմանը։ Ծրագիրը նաև ուղղված է  արոտավայրերի կայուն կառավարմանը և կայուն գյուղատնտեսական գործելակերպերի ապահովմանը՝ հատկապես բնության հատուկ պահպանվող տարածքների շրջակայքում: Ծրագիրը բաղկացած է 4 բաղադրիչներից՝
Բաղադրիչ 1. Սևանա լճի ավազանի լանդշաֆտում հողերի դեգրադացիայի չեզոքության խթանում` արտադրողականության և էկոլոգիական լանդշաֆտի դիմակայունության ապահովման նպատակով։
Բաղադրիչ 2. Կենսաբազմազանության ծառայությունների համար կենսաբազմազանության և կարևոր կենսամիջավայրերի ապահովումը՝ որպես Սևանա լճի ավազանում էկոհամակարգային ծառայությունների վատթարացումը կանխելու ելակետ։ 
Բաղադրիչ 3. Նպաստել կայուն կենսաբազմազանության զարգացմանը և աջակցություն ցուցաբերել Սևանա լճի ավազանի տեղական համայնքներին։
Բաղադրիչ 4. Գիտելիքի կառավարում և ուսուցում։
Ելնելով վերոնշյալից մշակվել է 2024 թվականի գործողությունների պլանը, բյուջեն և աշխատանքների շրջանակը։
2.	Առաջարկվող կարգավորման բնույթը
	Առաջարկվում է՝ 
2.1 «Շենքերի ոլորտում չափողականություն, հաշվետվողականություն և հավաստագրում (ՉՀՀ)» համակարգի ստեղծում և գիտելիքների կառավարում» և ծրագրի 2024 թվականի համար նախատեսված 85,600.0 հազ.դրամ գումարը (212800 դոլար) և
2.2 «Անցում էլեկտրական շարժունակությանը Հայաստանում» ծրագրի 2024 թվականի համար նախատեսված 155378.8 հազ.դրամ գումարը (392365 դոլար) և 
2.3 «Հայաստանի դիմակայուն լանդշաֆտներ» ծրագրի նախապատրաստման դրամաշնորհային ծրագրի 2024 թվականի համար նախատեսված 22131.5 հազ.դրամ գումարը (55.000 դոլար) և
2.4 «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում ուղղված բազմակի օգուտների» ծրագրի 2024 թվականի համար նախատեսված 132608 հազ.դրամ գումարը (329550 դոլար) ՀՀ 2024թ. պետական բյուջե ներառելու նպատակով փոփոխություններ ու լրացումներ կատարել Հայաստանի Հանրապետության 2024 թվականի պետական բյուջեի և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման համապատասխան ցուցանիշներում:

3. Նախագծի մշակման գործընթացում ներգրավված ինստիտուտները և անձինք
   Նախագիծը մշակվել է շրջակա միջավայրի նախարարության կողմից։

4. Ակնկալվող արդյունքը
	ՀՀ շրջակա միջավայրի նախարարության ԲԾԻԳ պետական հիմնարկի կողմից իրականացվող «Շենքերի ոլորտում չափողականություն, հաշվետվողականություն և հավաստագրում (ՉՀՀ)» համակարգի ստեղծում և գիտելիքների կառավարում», «Անցում էլեկտրական շարժունակությանը Հայաստանում», «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում ուղղված բազմակի օգուտների» և «Հայաստանի դիմակայուն լանդշաֆտներ» միջազգային դրամաշնորհային ծրագրերը ՀՀ 2024 թվականի պետական բյուջեի խողովակներով իրականացնելը։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Հայաստանի Հանրապետության կառավարության որոշման ընդունմամբ պետական բյուջեում եկամուտներն ավելանում են 277728.1 հազ. դրամով, ծախսերն ավելանում են 395718.3 հազ. դրամով, իսկ դեֆիցինտն առաջարկվում է ֆինանսավորել ելքերի ֆինանսավորմանն ուղղվող պետական բյուջեի տարեսկզբի ազատ մնացորդի միջոցների հաշվին։

6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «Կլիմայի փոփոխության հետևանքների նկատմամբ հարմարվողականության և մեղմման գործողությունների իրականացումը» առաջնահերթ ուղղությունից։
